
ABSTRAK 

Kajian terhadap usahawan Bumiputra yang menjalankan pemiagaan di negeri 
Perlis melibatkan 75 orang responden untuk melahirkan satu profil latar belakang 
umum dikalangan usahawan Bumiputra Negeri Perlis. Kajian ini telah memperolehi 
profil demografi umum seperti umur, taraf perkahwinan, jantina, kedudukan dalam 
urutan adik-beradik dan sebagainya. Kajian ini juga menumpukan kepada 
perhubungan antara pembolehubah bersandar dengan pembolehubah tidak 
bersandar dan membentuk satu model usahawan Bumiputra yang berjaya. Ujian 
terhadap 8 hipotesis dilakukan dalam dua tahap. Tahap pertama mengesan faktor 
yang paling berkaitan dari keseluruhan 21 ukuran kejayaan pemiagaan. Tahap kedua 
kesemua faktor diuji darjah korelasi dengan prestasi pemiagaan menggunakan 
"Pearson Correlation" signifikan pada tahan P<.05 serta ujian regrasi untuk 
menentukan kuasa jangkaan setiap faktor. Ujian regrasi berperingkat "Moderated 
Hierarchichal Regression" juga dilakukan untuk mengesan "kesan moderator" oleh 
faktor persekitaran dan strategi. Pembolehubah bersandar yang digunakan adalah 
kejayaan usahawan Bumiputra yang diukur menggunakan "Principal Component 
Analysis" menghasilkan tujuh faktor melalui pencerapan oleh ujian Bartlett setelah 
disahkan oleh Kaiser Meyer Measures of Sampling Adequacy (MSA). Faktor dicerap 
pada tahap korelasi melebihi 0.65 diantara semua kenyataan. Prestasi diformulasikan 
dalam bentuk pertumbuhan bilangan pekerja dan perubahan dalam pencapaian 
kewangan iaitu margin untung bersih (NPM), pulangan harta (ROA), pulangan jualan 
(ROS), pulangan pelaburan ROI) dan gabungan keseluruhan prestasi. Kajian 
menemui empat faktor yang berkorelasi dengan prestasi dan faktor strategi 
pemiagaan sebagai pejangka utama diikuti oleh pemasaan, keperibadian dan sistem 
pengurusan. 

1.0 PENGENALAN 

1.0.1 Later Belakang Kajian 

Kajian ini telah meneroka beberapa faktor yang memberikan sumbangan 

kepada kejayaan perniagaan kecil di Malaysia. Faktor-faktor yang telah memberikan 

impak yang mendalam kepada ketahanan perniagaan itu adalah sepadan dengan 

ukuran kejayaan. Terdapat lima faktor yang dikenal pasti sebagai jaringan, 

pengurusan, peluang, pemasaran, jaringan dan demografi yang berhubung kait dan 

berhubungan dengan ukuran kejayaan iaitu pertumbuhan kewangan dan pekerja. 

Rujukan utama untuk kajian ini adalah daripada B.C. Gosh et. Al. (1990) di mana 

beliau telah menjalankan kajian mengenai faktor-faktor penyumbang kepada 

kejayaan usahawan kecil dan sederhana di Singapura. Gosh telah mengenalpasti 

faktor-faktor semulajadi ini dikalangan usahawan melalui kedua-dua pendekatan 

iaitu secara deskriptif ataupun preskriptif. 

Aspek pemasaran yang memberikan kejayaan kepada usahawan melibatkan 

semua aktiviti yang berhubungan dengan memenangi dan mempertahankan 

pelanggan tetap (Zimmerer & Scarborough, 1998). Ini ditambah dengan aktiviti ini 

berkemungkinan diperbesarkan kepada Iain-Iain pembolehubah pemasaran seperti 

perhubungan pelanggan, khidmat penghantaran, dan memahami dan kesungguhan 

dalam mempertahankan konsep produknya (Lovelock, 2000, Zeithami & Bitner, 

2000). Kajian mengenai faktor-faktor kejayaan dikalangan usahawan melalui aspek 

pemasaran ini juga telah disokong oleh Duncan (1991), De Hayes et. al. (1990), 

Steiner et. al. (1988) dan Prescott (1986). 

